
 Резюме

Ташқи муҳит агентларининг тури кўпайиши инсон саломатлигига турлича таъсир

этиб, хавф солувчи омилларига айланмоқда. Ушбу омиллардан овқатланиш тартиби, озиқ-

овқат маҳсулотларнинг сифатсизлиги авалланбор эътиборга олиниб, уларнинг ошқозон 

фаолиятига тўғридан тўғри таъсири асослаб берилмоқда. Ошқозондаги айнан шиллиқ 

пардаси ялиғланиш жараёни ривожланганда қайси йўналишда таъсир этиши ва қандай 

морфологик белгилар билан номоён бўлиши, уларни аниқлаш усуллари бўйича илмий 

натижалар камлиги аниқланди. Ошқозон ялиғланиш касалликларида ошқозон шиллиқ 

қаватларнинг анатомик тузилишининг ўзгариши, ошқозонда патологик бузилишлар, 

хўжайралардаги ташқи омиллар таъсиридаги  ўтказувчанлигининг ошиб кетишини 

аниқлаш мақсадида морфологик ва гистологик текширувларни олиб бориш катта самара 

беради. Ошқозон касалликларининг номоён бўлишида ошқозон-ичак йўлидаги ёғ 

хўжайраларининг ахамияти, аутоиммун механизмларнинг роли, кундалик истеъмол 

қилинадиган озиқ-овқат маҳсулотларни, шунгдек минерал сувларни айнан ёз иссиқ кунларда 

жуда кўп истеъмол қилиш салбий таъсири исботланди. Буларнинг барчаси ошқозон шиллиқ 

пардасига, мушак қисмига, безлар, эпителиоцитлар сонига, лимфоид тугунчалар ва б.қ. 

ларга ўз таъсирини кўрсатиб, гидрологик омиллар макро ва микроскопик ўзгаришларни 

чақиради.  

Калит сўзлар: ошқозон, ялиғланиш, гастрит, касаллик, гистология, морфология, 

хўжайра, омиллар, тажриба. 

 Резюме

Рост факторов внешней среды обсулавливают формирование факторов риска для

здоровья человека, воздействующих в различных направлениях. К данным факторам можно 

отнести режим питания, отсутствие качественных пищевых продуктов, которые 

влияют на деятельность желудка. Было установлено, что на данный момент научных 

результатов указывающих на методы выявления основных морфологических признаков 

формирования воспалительного процесса слизистых оболочек желудка, развивающихся в 

различных направлениях не достаточно. Известно, что наиболее эффективными 

методами исследования, определяющих изменения анатомической структуры слизистых 

оболочек желудка, патологических нарушениях, увеличения проницаемости клеток под 

воздействием внешных факторов при воспалении желудка служат гистологические и 

морфологические методы. При заболеваниях желудка основная роль принадлежит 

липоцитам желудочно-кишечного тракта, аутоиммунным механизмам, качество 

ежеденвно употребляемых пищевых продуктов, а также употребление большого 

количества минеральной воды в летний период года также влияют на развитие данной 

патологии. Всё вышеперечисленное отражается на функциях слизистой оболочки 

желудка, его мышечной прослойки, вызывают нарушения желез, лимфоидных узлов, а 

также приводит к изменению эпителиоцитов, гидрологических факторов макро и 

микроскопического характера.  

Ключевые слова: желудок, воспаление, гастрит, заболевание, гистология, морфология, 

клетка, факторы, эксперимент. 

 Resume

The growth of environmental factors cause the formation of risk factors for human health, acting

in various directions. These factors include diet, lack of quality foods that affect the activity of the 

stomach. It was found that at the moment scientific results pointing to methods for identifying the 

main morphological signs of the formation of the inflammatory process of the gastric mucosa, 

developing in various directions, are not enough. It is known that the most effective research methods 

that determine changes in the anatomical structure of the gastric mucosa, pathological disorders, 

increase in cell permeability under the influence of external factors in inflammation of the stomach 

are histological and morphological methods. In diseases of the stomach, the main role belongs to the 

lipocytes of the gastrointestinal tract, autoimmune mechanisms, the quality of daily food products, as 

well as the use of large amounts of mineral water in the summer season also affect the development 

of this pathology. All of the above affects the functions of the gastric mucosa, its muscular layer, 

causes disorders of the glands, lymphoid nodes, and also leads to a change in epithelial cells, 

hydrological factors of a macro and microscopic nature. 

Key words: stomach, inflammation, gastritis, disease, histology, morphology, cell, factors, 

experiment. 

Долзарблилиги 

ашқи муҳит агентларининг тури кўпайиши инсон саломатлигига турлича таъсир этиб, хавф

    солувчи омилларига айланмоқда. Ушбу омиллардан овқатланиш тартиби, озиқ-овқат 

маҳсулотларнинг сифатсизлиги авалланбор эътиборга олиниб, уларнинг ошқозон фаолиятига 

тўғридан тўғри таъсири асослаб берилмоқда. Ташқи омиллар сифатида аҳолининг дори 

воситаларнинг шифокор тавсиясига ёки унинг кўрсатмасисиз яъни мустақил равишда хаддан 

ташқари кўп қабул қилиниши хам кўпгина адабиётларда кўрсатиб ўтилган, чунки булар ҳам 

ошқозон орқали организмга сўрилиб ўз таъсирини номоён этади. Маълумки, ошқозоннинг 

тузилиши бир мунча ўзига хос хусусиятларга эга бўлиб, ҳимояловчи тўсиқ вазифасини бажаради. 

Унинг қаватининг анатомик тузилишида тўрт қават тавофут қилиниб, 1-чи қавати шиллиқ 

пардасининг ўзи 3 қаватдан иборат, яъни бир қаватли безли призматик, сўнг хусусий 

пластинкали ва мушак пластинкали силлиқ қаватидан иборат [24]. 

Ошқозонда ялиғланиш жараёнлари ривожланганда қўшни аъзоларга таъсир этиши бир неча 

илмий текшириш ишлар натижаларида қисман асослаб берилган. Шу нуқтаи назардан 

ошқзондаги ялиғланиш жараённинг ўпка фаолиятига таъсири, юзага келиши мумкин бўлган 

патологик ўзгаришлар, уларнинг таъсир йўналишлари шифокорларда катта қизиқиш 

уйғотмоқда. 

T

Адабиёт манбаларда ошқозондаги айнан шиллиқ пардаси ялиғланиш жараёни ривожланганда 

қайси йўналишда таъсир этиши ва қандай морфологик белгилар билан номоён бўлиши, уларни 

аниқлаш усуллари бўйича илмий натижалар камлиги аниқланди [13, 17, 18, 19]. 

Тадқиқот мақсади: Ошқозонда ялиғланиш жараёнларини ривожланиши, уларнинг таъсири 

натижасида ўпкадаги юзага келадиган ўзгаришларларни ўрганиш ва бу ўзгаришларни аниқлаш 

усулларини белгилаб олиш. 

Материал ва усуллар 

Тадқиқотларни ўтказиш учун охирги 10 йил ичида аниқланган илмий иш натижалар бўйича 

мақсадга эришиш учун таҳлил усули фойдаланилган. Шунингдек, илмий манбаларда ошқозонда 

ялиғланиш жараёнларини ривожланиши бўйича, ўпкага уларнинг таъсири бўйича ўтказилган 

тажриба усулларининг натижаларининг қиёсий таҳлили ўтказилган.  

Натижа ва таҳлиллар 

Ошқозон шиллиқ пардасининг ялиғланиши кўпчилик мамалакатларда касалликлар орасида 

етакчи ўринни мустаҳкам эгаллаб турибти. Аҳоли ўртасида айнан ошқозоннинг сурункали 

касалликлари йилига ортиб бормоқда, касалликнинг кўпайишига ўрганилган манбаларга кўра 

асосий сабаб сифатида ошқозон ичидаги кислотасининг ташқи омиллар таъсирида ортиқча 

ишлаб чиқиши ҳам кўрсатилмоқда. Бундай ҳолатлар гистологик текширувлар натижасида 

аниқланган бўлиб, аҳоли ёшини ҳисобга олган ҳолда айнан сурункали гастрит билан ёши катта 

бўлганлар орасида 80%, ошқозон яраси билан 70-85% да кўрсатиб ўтилган [1, 14, 15].  

Адабиёт манбаларида айнан ошқозон-ичак йўллари касалликлари ичида гастрит ва яра 

касаллиги ўрта ёш ва катта ёшидаги аҳоли орасида кўпроқ учраб, аутоиммун механизмларнинг 

ахамияти эътиборга олинган. Бундай ривожланиш механизмли ошқозон-ичак ялиғланиш 

касалликлари алоҳида касаллик тури сифатида ўрганилмоқда [15]. 

Маълумки, ошқозонда ялиғланиш жараёни билан кечадиган касалликларни ташҳислаш 

даврида беморларда клиник, морфологик ўзгаришларни аниқлаш катта ёрдам беради. Бундай 

шароитларда беморларда баъзан бириктирувчи тўқима дисплазияси ривожланиб, постпрандиал 

дистресс-синдроми номоён бўлиши мумкин. Аниқланганки, шиллиқ қаватининг зарарланиши 

беморларда пангастрит шаклида 10% да, фундал гастрит шаклида 4% да кузатилади. Яъни 

беморларда ошқозон бириктирувчи тўқимаси дисплазияси ривожланганда кўпроқ скрининг 

эндоскопик текширувларни ўтказиш, H. pylori диагностик усулини ўтказиш катта самара беради 

[22].  

Тажрибавий тадқиқотлардан олинган маълумотлар шуни кўрсатдики, шиллиқ пардасининг 

макро- ва микроскопик тузилишини ўрганиш учун оқ каламушларда тажриба ўтказиш яхши 

самара беради. Тажриба ҳайвонларида ошқозон касаллиги модели чақиртириб олинса 

диагностик ва даволаш йўлларини белгилаш осон ҳисобланади. Ушбу усулни ҳозирги вақтда 

кенг фойдаланилишига яна бир сабаб экспериментал тадқиқотлар аниқ натижа берувчи ва 

бажарилиши нисбатан осон бўлганлигидадир [8,11, 16, 25]. 

Илмий манбаларда, ошқозон шиллиқ қавати организмга турли хил антигенларнинг кириши 

учун тўсиқ бўлиб, ҳимояловчи вазифани бажаради. Демак, шиллиқ қаватлар ва унинг анатомик 

тузилмаси, физиологик ҳолатини сақлаб қолиш учун, турли хил касалликларнинг 

ривожланишига тўсқин сифатида хизмат қилади. Шиллиқ қаватларнинг ўтказувчанлигининг 

бузилиши ошқозон-ичак орқали турли хил препаратларнинг даволаш мақсади, айнан қон 

босимини меъёрлашга қаратилган дорилар билан боғлиқдир. Бундай дори препаратлари 

сифатида ацетисалицил кислотасининг ўзи ёки бошқа дорилар таркибида ошқозон шиллиқ 

пардасига таъсири ўрганилган бўлиб, ошқозон-ичак йўлларида диспепсик бузилишлар ва эрозив-

ярали шикастланишлар ривожланади. Статистик маълумотларга кўра, гастродуоденал зонада 

зэрозив-ярасимон бузилишлар ривожланиб, айниқса кардиомагнил таъсирида 1 соатдан сўнг 

интрагастрал кислоталилик пасайиб, кейинчалик узоқ вақт давомида қабул қилиш жараёнида 

ошқозоннинг шиллиқ пардасининг структуравий ўзгаришлар вужудга келиши мумкин  [25].  

Ҳозирги вақтда кўпчилик илмий маълумотларга кўра, ошқозон касалликларининг номоён 

бўлишида яна бир омил яъни ошқозон-ичак йўлидаги ёғ хўжайраларининг аҳамияти ҳам кўп 

тилга олинмоқда. Тажриба ҳайвонларида ўрганилганки ёғ хўжайралар сони ортиши маълум 

даражада шиллиқ қаватларда патологик жараённинг кучайишига олиб келади [6]. 

Бошқа маълумотларга кўра ошқозон шиллик пардасига айнан кундалик ҳаётимизда истеъмол 

қилинадиган озиқ-овқат маҳсулотларининг таркиби, шунингдек минерал сувларнинг хам 

таъсири мавжудлиги исботланди. Булар ошқозон шиллиқ пардасига, мушак қисмига, безлар, 

эпителиоцитлар сонига, лимфоид тугунчалар ва б.қ. ларга ўз таъсирини кўрсатиб, гидрологик 

омиллар макро ва микроскопик ўзгаришларни чақирар экан [3, 9]. 

Замонавий тадқиқотларда кўрсатилган натижаларга асосан ошқозон антрал қисми шиллиқ 

пардасида фовеоляр (чуқурли) юзасининг майдонидаги ўзгаришлар касалликнинг 

ривожланишига олиб келар экан. Масалан, функционал диспепсия билан касалланган болалар 

ўртасида ушбу жараён ўрганилганда, антрум қисми шиллиқ қаватида чуқурчалар майдони 

юзасининг катталашиши асослаб берилди. Яъни ўрганилган механизмнинг морфологик 

жиҳатлари шиллиқ қаватидаги чуқурчаларнинг редукция ва деструкциясидан иборатдир. Бундай 

ҳолатларда гистологик текширувлар катта самара беради [3, 4].   

Шиллиқ пардасиги таъсир этувчи яна бир ташқи агент яъни у билан функционал чамбарчас 

боғлиқ бўлган ичак йўлларидаги патологик ҳолатлардир. Кўпчилик илмий тадқиқотларда 

аниқланганки ошқозон ва ичак йўллари шиллиқ парадаларида дегидратация ҳолатининг юзага 

келиши унинг морфофункционал тузилишининг патологик бузилишидир. Яъни ичак йўли 

сурункали касалликлари, организмда кузатиладиган сувсизлик ҳолати ошқозон шиллиқ пардаси 

фаолиятининг нормал ҳолатида ишлашига тўсқинлик қилади [2, 5].  

Хусусий илмий тадқиқотларда олимлар томонидан беморларда яра касаллигини ўрганиш 

вақтида ошқозондаги шиллиқ пардаларининг функционал бузилишида организмнинг стресс 

ҳолатлари, касбий салбий одатларнинг мавжудлиги ва касалликни кеч аниқланилиши катта 

аҳамиятга эгадир. Агар сурункали гастрит ҳолатига қарайдиган бўлсак, бунда шиллиқ 

пардаларида нейтрофил ва лимфоплазмоцитар инфильтрацияси юзага келиши кузатилади. Бунда 

инфильтратнинг хўжайравий таркибида ошқозон антрал қисмида лимфоцитлар ва плазмоцитлар 

сонининг ортиб бориши аниқланган. Демак, бунда асосий текширув усули сифатида қон 

ҳужайралари кўрсаткичларини аниқлаш ташҳислашга ёрдам беради  [10, 20]. 

Бир неча олимлар томонидан комплекс текширувлар натижасида ошқозон шиллиқ 

пардасининг секрецияси, моторикаси, қон билан таъминланиши ва морфологияси ўрганилганда  

ошқозон секрецияси нормал ёки бироз пасайган вақтда ёши катта бўлганларда бу яра касаллигига 

айланиши исботланди. Патогенезида эса гастродуоденал зона моторикасининг ишдан чиқиши 

ётади ва  трофик характерга эга яра ҳосил бўлиб, даволаш усулини ташлаш вақтида эътибор 

бериш кераклиги таъкидлаб ўтилди [19, 20].  

Бошқа олимлар томонидан ошқозон шиллиқ пардасининг турли қисмларининг зарарланиши 

ўрганилиб, гистоморфологик текширувлар аҳамияти таъкидлаб ўтилган. Натижада 

пилороантрал қисмида 12 (30%) беморларда безларнинг гиперплазияси, 10 (25%) да атрофик 

гастрит ва 10 (25%) сида метаплазия ривожланганлиги аниқланди. Секреция функцияси 

кузатилганда,  29 (72,5%) беморларда рН кислота ишлаб чиқарувчи зоналарда 0,9±0,2 ни ташкил 

этди. 8 (20%) беморларда рН кислота ишлаб чиқарувчи зонасида 1,4±0,3 ташкил этган.  Гипоацид 

холатидаги 3 (7,5%) беморларда рН нинг ўртача кўрсаткичи 2,9±1,3 тенг экан. Шундай қилиб, 

торпид кечишига эга ошқозонда эрозив жараёнлар морфологик қиёфаси гиперпластик ва 

метапластик шиллиқ парданинг қайта қурилиш билан тавсифланар экан. Шунингдек, юқори 

даражада кислота ишлаб чиқарилиши ошқозоннинг антрал қисмида ишқорлаш функциси 

пасайиб кетади. Геликобактер инвазияси фонида сурункали эрозив жараёнлар ушланиб узоқ 

давот этилади ошқозоннинг пилороантрал қисмида [12].  

Барча олимлар томонидан аниқланган илмий тадқиқот натижаларда ошқозон касалликларида 

(гастрит, яра, полиплар) ўзгаришлар шиллиқ қавати ҳўжайрлар таркибида ва морфологиясида  

кузатилади деб белгиланган. Ушбу касалликларда эпителий қавати пролиферациясининг турли 

хил даражалари ривожланилиши исботланилиб, эпителий ҳужайралар полиморфизми, ёш 

ҳужайраларининг атипияси белгиланди [7, 21].  

Маълумки, бошқа касалликлар билан биргаликда ривожланаётган ошқозон касаллигининг 

кечишида ўзига хос жиҳатлар ҳам тафовут этилади. Масалан, жигар циррози билан касалланган 

беморларда  шиллиқ қаватларда H. pylori сони камайиб, хеликобактер инфекциянинг йўқлиги 

клинико-морфологик ўзгаришларни белгилаб берар экан. Хулоса қилганда, портал 

гастропатияда кислота ишлаб чиқарилиши пасайиб, рН  даражаси жигар-ҳужайра 

етишмовчилиги ўртасида тескари боғлиқликни асослаб берди [23]. 

Хулоса 

Ошқозон ялиғланиш касалликларида ошқозон шиллиқ қаватларнинг анатомик тузилишининг 

ўзгариши, ошқозонда патологик бузилишлар, ҳужайралардаги ташқи омиллар таъсиридаги  

ўтказувчанлигининг ошиб кетишини аниқлаш мақсадида морфологик ва гистологик 

текширувларни олиб бориш катта самара беради. Алоҳида тадқиқотларда тажриба ҳайвонларида 

касаллик моделини чақириш орқали ҳам ошқозондаги патологик бузилишиларни аниқлаш 

самара беради. Ошқозон касалликларининг номоён бўлишида ошқозон-ичак йўлидаги ёғ 

ҳужайраларининг аҳамияти, аутоиммун механизмларнинг роли, кундалик истеъмол қилинадиган 

озиқ-овқат маҳсулотларни, шунгдек минерал сувларни айнан ёз иссиқ кунларда жуда кўп 

истеъмол қилиш салбий таъсири исботланди. Буларнинг барчаси ошқозон шиллиқ пардасига, 

мушак қисмига, безлар, эпителиоцитлар сонига, лимфоид тугунчалар ва б.қ. ларга ўз таъсирини 

кўрсатиб, гидрологик омиллар макро ва микроскопик ўзгаришларни чақиради.  

